
Vaccination saves lives

Brechlynnau a gelatin moch

Mae’r daflen hon yn disgrifio sut a pham y defnyddir
gelatin moch mewn brechlynnau

Mae defnyddio gelatin moch (porc) mewn rhai brechlynnau wedi codi pryderon

ymhlith rhai grwpiau.

Mae'r daflen hon yn rhoi gwybodaeth am frechlynnau sy’n cynnwys y cynnyrch
hwn a’r dewisiadau eraill a allai fod ar gael.

Beth yw gelatin?

Mae gelatin yn sylwedd a geir mewn colagen
anifeiliaid. Protein yw colagen sy'n helpu i
adeiladu tendonau, ligamentau, esgyrn a
chartilagau. Daw gelatin moch o golagen mewn
moch. Rhaid cydymffurfio & chyfreithiau hylendid
a diogelwch llym wrth gynhyrchu gelatin sy’'n
cael ei ddefnyddio mewn meddyginiaethau.

Pam mae gelatin moch yn cael ei
ddefnyddio mewn brechlynnau?

Mae gelatin yn sefydlogydd a ddefnyddir mewn
rhai mathau o feddyginiaeth, fel capsiwlau a
brechlynnau. Mae sefydlogwyr yn sicrhau bod
brechlynnau’n ddiogel ac yn effeithiol tra'u bod
yn cael eu storio. Mae gelatin moch yn wahanol
i'r gelatin a ddefnyddir mewn bwydydd, gan ei
fod wedi'i wneud yn bur a'i droi'n ronynnau bach.

Pam na ellir gwneud brechlynnau
gyda sefydlogwyr eraill neu
fathav eraill o gelatin?

Wrth greu brechlynnau newydd, cynhelir profion
llym i sicrhau bod y brechlynnau yn ddiogel ac yn
effeithiol. Mae gweithgynhyrchwyr brechlynnau
yn profi ystod eang o sefydlogwyr er mwyn
dewis yr un gorau. Gall hyn yn aml gymryd
blynyddoedd lawer o arbrofion ac astudiaethau
clinigol. Unwaith y dewisir sefydlogydd, ni chaiff
ei newid yn aml gan y byddai'n rhaid ailadrodd

y broses brofi. Mae hyn yn golygu ei bod yn
annhebygol y bydd gelatin yn cael ei dynnu o
frechlynnau presennol, gan ei fod yn gynhwysyn
allweddol.

Pa frechlynnau sy’n cynnwys
gelatin moch?

Mae'r brechlynnau canlynol sy’'n rhan o raglen
imiwneiddio arferol y DU, yn cynnwys gelatin
moch:

« Fluenz, brechlyn chwistrell trwyn sy’n
amddiffyn plant rhag y ffliw.

« MMR VaxPro, brechlyn sy’'n amddiffyn rhag y
frech goch, clwy'r pennau a rwbela.

Beth yw barn cymunedau ffydd?

Mae Asiantaeth Diogelwch lechyd y DU
(UKHSA) wedi ymgynghori &'r Gwasanaeth
Gwybodaeth Kashrus a Meddyginiaethau, a
ddywedodd: ‘Dylid nodi, yn 61 deddfau Iddewig,
nad oes problem gyda defnyddio cynhwysion
sy’n deillio o foch neu anifeiliaid eraill mewn
cynhyrchion nad ydynt yn cael eu cymryd trwy'r
geg. Mae hyn yn cynnwys brechlynnau, yn
cynnwys y rhai sy’'n cael eu rhoi drwy'r trwyn,
pigiadau, tawddgyffuriau, hufenau ac eliau!



Mae Cyngor Fatwa Prydain wedi edrych ary
dystiolaeth ynghylch gelatin moch. Mae'r cyngor
wedi caniatau iddo gael ei ddefnyddio, gan fod

y gelatin a ddefnyddir mewn brechlynnau yn
gynnyrch pur. Golyga hyn nad yw’n wahanol i
gelatin sy’'n dod o anifeiliaid eraill.

Mae UKHSA yn derbyn bod amrywiaeth o fewn
cymunedau Mwslimaidd ac Iddewig Prydain.
Efallai y bydd rhai grwpiau yn ystyried bod
meddyginiaethau sy’n cynnwys gelatin moch yn
waharddedig. Gellir cymryd y meddyginiaethau
hyn pan nad oes opsiynau eraill ar gael. Gellir eu
cymryd hefyd pan fydd y feddyginiaeth yn achub
bywyd.

A oes dewisiadau amgen addas i'r
brechlynnau hyn?

MMR

Yn y DU mae gennym ddau fath o frechlyn
MMR sef MMR VaxPro a Priorix. Nid yw
Priorix yn cynnwys gelatin ac mae mor
ddiogel ac effeithiol 8 MMR VaxPro.

Fluenz

Y brechlyn chwistrell trwyn Fluenz yw'r
brechlyn ffliw gorau i blant a phobl ifanc. Ond
nid yw pigiadau ffliw yn cynnwys gelatin, felly
os byddai'n well gennych i'ch plentyn gael y
pigiad yn lle'r chwistrell trwyn, cysylltwch &'i
bractis meddyg teulu fel nad yw’n colli allan.

Beth os nad ydw i eisiau i

mi fy hun na fy mhlant gael
brechlynnau sy’n cynnwys gelatin
moch?

Chi sy’n penderfynu'n derfynol a ddylech chi
neu'ch plant gael brechlynnau. Wrth wneud
y penderfyniad, ystyriwch y dystiolaeth am y
manteision a'r anfanteision.

Os nad ydych am gael y brechlyn MMR sy'n
cynnwys gelatin moch, gofynnwch i'ch nyrs
practis meddyg teulu am y brechlyn Priorix. Bydd
cwrs llawn o ddau ddos yn amddiffyn rhag y
frech goch, clwy'r pennau a rwbela. Efallai y bydd
angen archebu Priorix, felly holwch eich practis
meddyg teulu cyn eich apwyntiad.

Ystyrir mai'r brechlyn chwistrell trwyn yw'r
brechiad ffliw mwyaf effeithiol i blant. Fodd
bynnag, mae’'n cynnwys gelatin moch. Os
byddwch yn penderfynu nad ydych am i‘ch
plant gael y chwistrell trwy'r trwyn, gallant gael
y brechlyn ffliw trwy bigiad yn lle hynny. Nid yw
hwn yn cynnwys gelatin moch. Byddai angen i
chi gysylltu &'ch practis meddyg teulu i drefnu
apwyntiad i gael y brechlyn.

Mae'r wybodaeth yn y daflen hon yn gywir
ar adeg ei chyhoeddi. | gael yr wybodaeth
ddiweddaraf, ewch i
icc.gig.cymru/brechlynnau

Rhagor o wybodaeth

Gallwch gael rhagor o wybodaeth am y
brechlynnau a gynigir yng Nghymru yn
icc.gig.cymru/brechlynnau

| weld yr amserlenni imiwneiddio arferol ar
gyfer Cymru, ewch i:
icc.gig.cymru/AmserlenGyflawn

| gael rhagor o wybodaeth am y brechlynnau
y cyfeiriwyd atynt yn y daflen hon, yn

cynnwys eu cynhwysion a'u sgil-effeithiau
posibl, ewch i medicines.org.uk/emc
(safle allanol - Saesneg yn unig). Rhowch
enw'r brechlyn yn y blwch chwilio. Gallwch
hefyd weld y daflen i gleifion ar-lein.

© Ymddiriedolaeth GIG lechyd Cyhoeddus Cymru ( gyda chydnabyddiaeth i Asiantaeth Diogelwch lechyd y DU)

